
1. Félagar  

Félagar í Upplýsingu eru í dag um það bil 357 og þar af 37 stofnanir. Á starfsárinu sem er að 

ljúka voru 26 nýir félagar skráðir í félagið. Ein stofnun tilkynnti úrsögn þar sem að bókasafnið var 

lagt niður. Félagar detta út af skrá ef þeir hafa ekki greitt félagsgjöld í 2 ár samfleytt og eru alltaf 

einhverjir sem segja sig úr félaginu á þann hátt.  

 

Félagsaðild er að mestu leyti einstaklingsaðild en í raun eru sex aðildarflokkar:  

 

a. Almennir félagar. Þeir greiða 7.000 krónur í árgjald.  

b. Stofnanir. Stofnanir greiða 14.000 krónur í árgjald.  

c. Nemendur í upplýsingafræði. Þeir greiða 3.500 krónur.  

d. Heiðursfélagar. Greiða ekki árgjald.  

e. Eldri félagar. Geta sótt um að greiða hálft árgjald.  

f. Fulltrúar í stjórn, ritstjórn og undirbúningshóp Bókasafnsdags eru undanþegnir félagsgjöldum 

til að vega upp á móti vinnuframlagi þeirra til félagsins.  

 

Fulltrúaráð Þjónustumiðstöðvar Bókasafna var stofnað 2016. Allir félagar í Upplýsingu eiga aðild 

að fulltrúaráðinu. 

2. Stjórn Upplýsingar  

Samkvæmt núgildandi lögum skal stjórn félagsins skipuð fimm mönnum: Formanni, 

varaformanni, ritara, gjaldkera og meðstjórnanda. Auk þess skulu kosnir tveir varamenn.  

 

Kjörin stjórn Upplýsingar starfsárið 2021-2022 var sem hér segir:  

 

Formaður: Þórný Hlynsdóttir, Háskólinn á Bifröst (til tveggja ára frá 2020)  

Varaformaður: Guðrún Lilja Kvaran, (til tveggja ára frá 2021) 

Gjaldkeri: Berglind Hanna Jónsdóttir, Landsbókasafn Íslands - Háskólabókasafn (til tveggja ára 

frá 2020) 

Ritari: Stefanía Gunnarsdóttir, Bókasafn Reykjanesbæjar (til tveggja ára frá 2020) 

Meðstjórnandi: Björg Bjarnadóttir, Fjölbrautarskóli Vesturlands (til tveggja ára frá 2021) 

Varamenn í stjórn: Barbara Guðnadóttir Borgarbókasafni og Þórunn Erla Sighvats  

 

Eina breytingin á stjórn félagsins á starfsárinu var að inn kom nýr varaformaður fyrir Barböru 

Guðnadóttur.  

3. Húsnæðismál 

Félagið á ekki fasta skrifstofu undir starfsemi sína og hefur ekki átt um árabil. Félagið leigir 

geymsluaðstöðu hjá Geymslum ehf. að Fiskislóð 11, 101 Reykjavík. Þar er skjalasafn félagsins 

geymt sem og annað tilfallandi. Starfsaðstaða stjórnarmeðlima er því á heimilum þeirra sem og 

á vinnustöðum sumra, með leyfi yfirmanna þeirra. Stjórnarfundir hafa verið á Teams einu sinni til 

tvisvar í mánuði.  

 

4. Stjórnarfundir og rekstur félagsins  

Daglegur rekstur og verkefni félagsins eru í höndum stjórnar og hélt stjórn félagsins þrettán 

stjórnarfundi á tímabilinu sem allir voru fjarfundir auk samskipta á samfélagsmiðlum og í 

tölvupósti. Áherslan hefur verið að reyna að halda faglegu fræðslustarfi gangandi þrátt fyrir 

samgöngutakmarkanir og áskoranir því tengdu og áhersla lögð á viðveru á samfélagsmiðlum og 

stafræna upplýsingagjöf til félagsmanna.  

 

Innan Upplýsingar starfa einnig starfshópar og nefndir sem skipuleggja og halda utan um ýmis 

stærri verkefni á vegum félagsins. Bókasafnsdaginn sem haldinn er 8. september ár hvert og 

fyrir Landsfund og Málþing sem haldin eru til skiptis annað hvert ár.  

 

Þess skal getið að stjórnarmenn fá greitt fyrir stjórnarsetu og aukalega fyrir gjaldkerastörf, greitt 

er fyrir vefstjórn auk þess sem formaður fær greidda þóknun mánaðarlega. Formaðurinn er í 

raun framkvæmdastjóri félagsins og sér um öll samskipti og helstu útréttingar á vegum þess. 

Þessar upphæðir eru tilgreindar í reikningum félagsins.  

 

5. Fjármál og styrkir  

Árgjöld félaga, bæði einstaklinga og stofnana, er rekstrarfé félagsins. Þó sækir félagið um styrki 

vegna sérstakra atburða eins og Bókasafnsdags og vegna Landsfundar. Ávallt er stefnt að því 

að þessir viðburðir standi undir sér og kostnaður lendi sem minnst á félaginu. Einnig er sótt um 

styrk til Mennta- og menningarmálaráðuneytis til að standa undir kostnaði við faglega fundi og 

erlent samstarf og hefur slíkur styrkur fengist undanfarin ár. Styrknum er ætlað að standa undir 

kostnaði við að senda fulltrúa frá félaginu á stórar alþjóðlegar ráðstefnur og fundi norrænna 

samstarfsfélaga. Enginn fór á slíka fundi eða ráðstefnur sl. ár vegna samgöngutakmarkana.  

Styrkir til endurmenntunar 

Fullgildir félagar Upplýsingar til þriggja ára geta sótt í sjóðinn styrk upp á 30.000 kr. fyrir náms 

og kynnisferðir erlendis. Að þessu sinni bárust 7 umsóknir en allar utan ein, sem barst of seint 

uppfylltu skilyrði fyrir styrkveitingu og var því 6 styrkjum úthlutað.   

 

Eftirfarandi hlutu styrk að þessu sinni: 

Jóhanna Hafliðadóttir, Þorbjörg Bergmann, Stefanía Gunnarsdóttir, Sigurrós Inga 

Sigurbergsdóttir, Guðný Kristín Bjarnadóttir og Þórey Ösp Gunnarsdóttir. 

 

6. Afsláttarkjör fyrir félagsmenn  

Engar breytingar hafa orðið á afsláttarkjörum fyrir félagsmenn. Eins og verið hefur undanfarin ár 

fá félagsmenn 20% afslátt af bókum og tímaritum eingöngu í Eymundsson. Einnig fá félagar 

20% afslátt í Iðu Zimsen, Vesturgötu 2a, 10% afslátt af völdum námskeiðum hjá Promennt og 

10% afslátt í A4. Félagsmenn fá svo frítt á Morgunkorn og afsláttur er veittur af skráningargjaldi 

Landsfundar og ráðstefnum og málþingum á vegum Upplýsingar og erlendra samtaka sem 

félagið er aðili að. Einnig er jólagleðin og aðrar heimsóknir félagsins án endurgjalds fyrir félaga 

Upplýsingar. Reynt er að láta gjöld ganga upp á móti tekjum þannig að félagsmenn fái til baka 

það sem þeir setja í félagið. 

 

7. Útgáfumál og upplýsingamiðlar  

 

Tilkynninga- og samskiptatæki  

 

Á vef Upplýsingar, www.upplysing.is eru birtar upplýsingar um viðburði og ráðstefnur og aðrar 

fréttir af innlendu og erlendu starfi tengdu bókasöfnum. 

 

Fésbókarsíða Upplýsingar er upplýsingasíða um starfsemi félagsins og málefni sem tengjast 

félaginu. Þar eru helst settar inn tilkynningar um viðburði, myndir úr starfi félagsins og einnig er 

áhugaverðum fréttum og viðburðum tengdra félaga er deilt á síðuna. Síðan hefur yfir 500 

fylgjendur 

 

Auð auki er fréttabréfið Fregnir sem var endurvakið árið 2020 og sett í stafrænt form sendur út til 

félaga þegar vekja þarf athygli á viðburðum sérstaklega og er boðað til aðalfunda með honum. 

Fregnir frá 2020  

 

Eldri útgáfa og fréttaefni 

Eldri tölublöð Fregna er að finna á vefnum http://upplysing.wordpress.com/   

Heildartexti tímaritsins Bókasafnið er aðgengilegur á vefnum timarit.is, Bókasafnið frá 1974- 

 

http://www.upplysing.is/
https://www.facebook.com/upplysing
https://us17.campaign-archive.com/home/?u=2e502a480f627a27d7c4c071f&id=fabeb0359e
http://upplysing.wordpress.com/
https://timarit.is/publication/245

Vef- og samfélagsmiðlar Upplýsingar 

Vef- og samfélagsmiðla Upplýsingar má flokka í þrjá hópa. Í fyrsta lagi efnisvefi sem eru tengdir 

starfi Upplýsingar, tilkynninga- og samskiptatæki og sértæka efnisvefi. 

 

• Tilkynninga- og samskiptatæki: Facebook og Fregnir 

• Sértækir miðlar: Bokasafn.is / Facebook (Bókasafnsdagurinn) Instagram 

(Bokasafnsdagurinn) / Twitter (Bokasafnsdagur) / Snapchat (bokasafn.is) 

 

Á Youtube rás Upplýsingar má finna safn myndbanda sem tekin hafa verið upp á vegum 

félagsins. Þar má helst nefna upptöku af morgunkornum 

og ráðstefnum. Síðan 2017 hefur verið leitast við að miðla öllum með streymi eða upptöku. 

Árið 2020 var brugðið á það ráð að hafa morgunkornin í fjarfundi þegar  

samkomutakmarkanir vegna Covid leyfðu ekki staðfundi og var upptökum af þeim fundum deilt 

á Youtube. Sami háttur var hafður á morgunkornum árið 2021 og á tímabilinu apríl 2021 til apríl 

2022 voru birt 5 Morgunkorn á Youtube síðu Upplýsingar. 

 

Á Instagram voru töggin #upplysing og #landsfundurupplysingar notuð í kringum Landsfund 

2021.  

 

Utanumhald miðla Upplýsingar 

Vef- og miðlastjóri Upplýsingar er Sif Sigurðardóttir. Meðal verkefna vefstjóra eru uppfærsla 

vefsins með tilliti til viðburða svo sem morgunkorna, ráðstefna, málfunda, og annarra uppákoma 

á vegum félagsins. Vefstjóri sér einnig um að taka upp, klippa og vinna myndbönd af 

ráðstefnum, málþingum, morgunkornum og öðrum viðburðum tengdum Upplýsingu og varðveita 

og deila. Vefstjóri hefur einnig séð um viðburði sem haldnir hafa verið sem fjarfundir árið 2021-

2022. 

 

 

Ritnefnd 2021-2022 

Engin ritnefnd hefur verið að störfum á starfsárinu en meðstjórnandi Björg Bjarnadóttir hefur séð 

um uppsetningu og útsendingu Fregna. 

  

8. Bókasafnsdagurinn 2021 

Bókasafnsdagurinn var haldinn 8. september 2021. Yfirskrift dagsins þetta árið var “Lestur er 

bestur – fyrir jörðina” og var ætlunin sú að vekja athygli á því hlutverki sem bókasöfn gegna í 

rannsóknum og vísindastarfi. Dagurinn var auglýstur í fjölmiðlum og á samfélagsmiðlum. 

Morgunkorn dagsins var haldið í fyrirlestrarsal Náttúrufræðistofnunar Íslands þar sem Sævar 

Helgi Bragason, oft kallaður “Stjörnu Sævar” hélt erindið “Lykillinn að bjartri framtíð – að læra að 

þykja vænt um móður Jörð”.  

 

https://www.youtube.com/channel/UCQ2nRGceIa9SG6deiXK8kUw/featured

9. Hvatningarverðlaun 2021 

Hvatningarverðalun Upplýsingar voru veitt í annað sinn á bókasafnsdaginn 8. september 2021. 

Þau voru veitt Bókasafni Móðurmáls sem Rósa Björg Jónsdóttir hefur sett á fót í sjálfboðastarfi. 

Safnið hefur það að markmiði að fjöltyngd börn, foreldrar og kennarar geti nálgast efni á ýmsum 

móðurmálum (öðrum en íslensku). Verkefnið birtist sem samfélagslega mikilvægt 

frumkvöðlastarf, unnið af hugsjón og metnaði til hvatningar fyrir aðra. Í dómnefnd 

Hvatningarverðlauna Upplýsingar 2021 sátu Margrét Björnsdóttir af hálfu undirbúningshóps 

Bókasafnsdagsins, Margrét Sigurgeirsdóttir af hálfu Samtaka forstöðumanna 

almenningsbókasafna og Þórunn Erla Sighvats af hálfu stjórnar Upplýsingar og eru þeim færðar 

þakkir fyrir. 

10. Fræðslumál  

Landsfundur 2021 

Landsfundur Upplýsingar var haldinn á Ísafirði dagana 23.-24. september 2021 undir 

yfirskriftinni „Í upplýstu umhverfi”. Landsfundurinn var afar vel sóttur og voru gestir alls 115. 

Allan heiður að vel heppnuðum landsfundi liggur á landsfundarnefnd sem þurfti að skipuleggja 

allt upp á nýtt þar sem fundinum í fyrra varð að fresta vegna Covid-19.  

 

Frá landsfundarnefnd: 

Þetta var fyrsti Landsfundur Upplýsingar sem haldinn var á Vestfjörðum. Og mikil spenna eftir 

auka ár í vinnslu vegna covid! Undirbúningsnefndin lagði upp með að tefla fram fólki af svæðinu 

sbr liðinn „stutt og laggott að vestan“, en þetta átti einnig við um veislustjóra og skemmtikrafta 

sem komu fram. Okur fannst áhugavert að sýna hvað er í gangi t.d. hjá almenningsbókasöfnum, 

hvað hugmyndir eru í gangi, með dæmin frá Patreksfirði og Bolungarvík. Þetta í bland við 

fjölbreyttan hóp af innlendum sem erlendum fyrirlesara - sem er svosem ekkert nýtt. 

Við vildum hafa breidd í vali á erindum og viðfangsefnum þannig að þarna væri „eitthvað fyrir 

alla“, en ekki síður að erindi myndu höfða til gesta almennt, en ekki vera of sérhæfð „í neina átt“. 

Við í nefndinni vorum mjög ánægðar hvernig til tókst og fengum mjög viðbrögð frá gestum, og 

mikið hrós, sem var frábært og hvetjandi. 

 

Nefndina skipuðu Edda Björg Krismundsdóttir og Roberta Šoparaite frá Bókasafni Ísafjarðar, 

Pernilla Rein frá Bókasafni háskólaseturs Vestjarða og Menntaskólanum á Ísafirði og Rannveig 

Halldórsdóttir frá Bókasafni Grunnskólans á Ísafirði og eru þeim færðar sérstakar þakkir fyrir 

frábært starf við undirbúning. 

 

Málþing 2022 

Málþing er haldið annað hvert ár, á móti Landsfundi og er stefnt að því að halda málþing seinni 

hluta ársins 2022 og er undirbúningur hafinn en dagsetning hefur enn ekki verið sett niður.  

 

  

https://upplysing.is/landsfundur-upplysingar-2021/

Morgunkorn  

Morgunkorn voru á sínum stað á síðasta starfsári þó með breyttu sniði væru. Tilgangur 

Morgunkorna er að efla faglega vitund félagsmanna og fá bæði einstaklinga utan og innan 

félagsins til að ræða mál sem eru í brennidepli hverju sinni. Fundirnir fara fram í formi fyrirlestrar 

og standa í um það bil hálftíma og lýkur með umræðum ef tími leyfir. Fundunum var streymt á 

Teams og upptaka birt á Youtube rás Upplýsingar eftir að fundum lýkur.  

 

Fyrsta Morgunkornið var, eins og venja er, haldið í tilefni Bókasafnsdagsins 8. september. 

Sævar Helgi Bragason hélt erindið “Lykillinn að bjartri framtíð – að læra að þykja vænt um 

móður Jörð.” Heimsfaraldurinn gaf fólki færi á að hittast og voru margir mættir til að hlýða á 

erindið og fá kaffi og meðlæti þótt fundinum væri einnig streymt á Teams. 

 

Morgunkorn var haldið 14. október með gamla sniðinu, ekki var streymt en 15 gestir mættu í 

bókasafnið í Gerðubergi þar sem Svanhildur Halla Haraldsdóttir og Embla Vigfúsdóttir tóku á 

móti okkur og sögðu frá undirbúningi sýningarinnar “Þín eigin bókasafnsráðgáta” sem hafði tekið 

þær aðeins nokkra mánuði að setja upp. Markmiðið var að reyna að endurnýta allt efni sem 

unnið var með og annars hefði verið hent sem og að reyna að höfða til sköpunarkrafts og 

fróðleiksþorsta barna í umhverfi þar sem ævintýraþrá og hugrekki er virkjað. Sýningin þótti með 

eindæmum vel heppnuð og frumleg. 

 

Morgunkorn 18. nóvember var haldið á Teams og streymt frá Amtsbókasafninu á Akureyri. Þar 

sögðu Hrönn Björgvinsdóttir og Svala Hrönn Sveinsdóttir frá því hvernig starfi bókasafnsins er 

miðlað til samfélagsins, en það hefur vakið sérstaka athygli fyrir vel heppnaða markaðsetningu á 

samfélagsmiðlum. Þær Svala og Hrönn sjá um líflega Instagram- og TikTok-reikninga 

Amtsbókasafnsins, þær lýstu því hvernig safnið notar miðlana, sögðu frá stefnu og markmiðum 

safnsins á þessum vettvangi og sýndu auk þess nokkur dæmi og gáfu ýmis ráð. 

 

Morgunkorn 17. febrúar var einnig haldið á Teams og Ingibjörg Steinunn Sverrisdóttir 

landsbókavörður og Pálína Magnúsdóttir borgarbókavörður sögðu var frá starfsemi 

Bókasafnasjóðs sem úthlutaði í fyrsta sinn haustið 2021. 

 

Morgunkorn 24. mars var eingöngu haldið í streymi, þar fjallaði Sara Stef. Hildardóttir um 

hugtakið upplýsingalæsi út frá skilningi bókasafna annars vegar og fjölmiðla hins vegar. 

 

Öll morgunkorn vetrarins eru aðgengileg á Youtube og eru tenglar í þau frá heimasíðu félagsins, 

https://upplysing.is/morgunkorn/   

 

Aðrir viðburðir  

Jólagleði félagsins sem hefð er fyrir að halda í byrjun desember 2021 varð að fresta annað árið í 

röð vegna Covid-19. Stjórn tók ákvörðun um að boða til Vorgleði í stað jólagleðinnar og var 

boðað til hennar í tengslum við aðalfund félagsins 25. maí 2022.  

 

 

https://upplysing.is/morgunkorn/

11. Nefndir, ráð og starfshópar á vegum Upplýsingar 

2021 - 2022 

Nefndum sem tengjast starfi félagsins hefur stórlega fækkað undanfarin ár og þeirra störf lent 

meir og meir á stjórn félagsins. Hér munar sérstaklega um störf uppstillingarnefndar, sem hafði 

það hlutverk að finna fólk í nefndir og ýmis önnur verkefni. Ástæðan fyrir þessari þróun er 

einföld, erfiðlega hefur gengið að fá fólk til að starfa í nefndum fyrir félagið þegar aðrir hafa hætt.  

Hér á eftir fara þær föstu nefndir og starfshópar sem störfuðu fyrir félagið á síðasta starfsári.  

 

 

Starfshópar  

Þau vinnubrögð hafa tíðkast um nokkurt skeið að auglýsa eftir þátttakendum í hópa um ýmis 

málefni og gefa þannig félögum kost á að vinna við undirbúning þeirra. Allir félagsmenn eru 

velkomnir í þessa hópa.  

• Bókasafnsdagurinn 8. september ár hvert 

o Undirbúningshópur Bókasafnsdagsins hefur unnið að framgangi þess dags og 

borið allan þunga af undirbúningi hans.  

• Málþing haustið 2023 

o Framtíðarhópur heldur utan um skipulag málþings Upplýsingar í haust. 

• Landsfundur árið 2024 

o Landsfundarnefnd heldur utan um landsfund Upplýsingar annað hvert ár og 

ræðst það af staðsetningu hans hverju sinni. Næsti landsfundur verður í 

Hafnarfirði haustið 2023 og liggur undirbúningur hans því í höndum hafnfirskra 

bókasafna undir handleiðslu Sigrúnar Guðnadóttur á Bókasafni Hafnarfjarðar. 

 

Auk undirbúningsnefnda fyrir fasta viðburði félagsins á Upplýsing fulltrúa í ýmsum nefndum, 

innlendum sem erlendum er tengjast starfsemi bóka-, skjala- eða minjasafna.  

 

a) Blái skjöldurinn  

Upplýsing, sem fulltrúi IFLA, á fulltrúa í landsnefnd Bláa skjaldarins og í fræðsluhóp Bláa 

skjaldarins. Fulltrúar Upplýsingar 2021-2023 eru Guðný Ragnarsdóttir á Árnastofnun og 

varamaður Guðný Kristín Bjarnadóttir á bókasafni Reykjanesbæjar. 

  

Frá fulltrúa Upplýsingar í Landsnefnd Bláa skjaldarins um starfsárið 2021-2022 

Helstu verkefni ársins hafa verið að vinna að viðbótum á efni og skýra verkferla í 

tengslum við vef landsnefndarinnar https://blaiskjoldurinn.is/ og Facebook-síðu 

https://www.facebook.com/blueshieldiceland/. Vegna Covid-19 hittist nefndin einkum á 

fjarfundum og meginefni þeirra var að og skipuleggja ráðstefnu sem var haldin í 

Þjóðskjalasafni 5. maí 2022. Bar hún yfirskriftina Vernd menningararfsins: sameiginleg 

ábyrgð. Um 100 manns fylgdust með ráðstefnunni ýmist í streymi eða á staðnum. 

 

 

https://blaiskjoldurinn.is/
https://www.facebook.com/blueshieldiceland/


Upplýsing, Félag bókasafns- og upplýsingafræða ▪ kt. 571299-3059 ▪ Pósthólf 8865 ▪ 128 Reykjavík ▪ 

Sími 864 6220 ▪ www.upplysing.is ▪ upplysing@upplysing.is  

b) Barna- og unglingabókaráðstefna í Gerðubergi  

 

Árlega er haldin barna- og unglingabókaráðstefna í Menningarhúsinu í Gerðubergi, ráðstefnan 

fór fram þann 5. mars 2022. Upplýsing á fulltrúa í undirbúningsnefnd þeirrar ráðstefnu sem er 

Gréta Björg Ólafsdóttir, deildarstjóri barnastarfs í Bókasafni Kópavogs er fulltrúi Upplýsingar í 

undirbúningsnefndinni.  

 

Dagskráin var fjölbreytt að vanda en yfirskrift ráðstefnunnar í ár var „Allskonar öðruvísi“. 

 

Á ráðstefnunni tóku til máls Þórunn Rakel Gylfadóttir handhafi íslensku 

bókmenntaverðlaunanna 2021 fyrir bók sína „Akam, ég og Annika“, Atla Hrafney fjallaða 

um fjölbreytileika og myndasögur, Sverrir Norland rithöfundur flutti erindi „Þegar ég verð 

stór ætla ég að halda áfram að vera lítil“ og að lokum fjallaði Þórdís Gísladóttir 

rithöfundur og þýðandi „Allskonar bækur fyrir allskonar fólk – að skrifa fyrir nútímabörn á 

ýmsum aldri“. Fundastjóri var Hilmar Örn Óskarsson rithöfundur. Ráðstefnan var vel sótt 

og heppnaðist vel í alla staði. 

 

c) ALMA – Barnabókaverðlaun Astrid Lindgren 

 

Upplýsing á fulltrúa í nefnd um úthlutun styrkjar á vegum ALMA - Astrid Lindgren Memorial 

Award, sem er alþjóðlegur styrkur veittur fyrir barna- og unglingabókmenntir. Íslensku nefndina 

skipa auk fulltrúa Upplýsingar fulltrúi IBBY á Íslandi, fulltrúi Félags íslenskra teiknara (FÍT) og 

fulltrúi Rithöfundasambands Íslands. Frá Íslandi voru tilnefndir til verðlauna rithöfundurinn 

Gunnar Helgason og myndlistarmaðurinn Brian Pilkington fyrir barnabækur sínar. Verðlaunin 

árið 2022 hlaut Eva Lindström. Nánar má lesa um tilnefningar og verðlaun hér: 

https://alma.se/en/  

 

d) Íslensk málnefnd 

 

Fulltrúi Upplýsingar er Soffía Bjarnadóttir, starfsmaður á Borgarbókasafni og til vara Þórður 

Sævar Jónsson.  

 

e) Höfundarréttarnefnd 

 

Höfundarréttarnefnd hefur ekki komið saman á þessu starfsári. Í nefndinni sitja þau Erlendur 

Már Antonsson, Landsbókasafni Íslands – Háskólabókasafni og Þorbjörg Bergmann, Bókasafni 

Hafnarfjarðar. 

 

f) Höfundarréttarráð 

 

Mennta- og menningarmálaráðuneytið óskaði eftir tilnefningu Upplýsingar í Höfundarréttaráð og 

var Örn Hrafnkelsson, Landsbókasafni Íslands – Háskólabókasafni skipaður í ráðið. Engir fundir 

voru haldnir á starfsárinu samkvæmt okkar fulltrúa. 

 

https://alma.se/en/

g) Fjölmiðlanefnd TUMI 

 

Formaður Upplýsingar fékk boð um að sitja í fulltrúaráði Fjölmiðlanefndar þar sem fjallað er um 

upplýsinga- og miðlalæsi og hefur hún sótt þrjá fundi á árinu. Í fulltrúaráðinu er fjölbreyttur hópur 

og umræður áhugaverðar og snerta marga fleti læsis. 

 

h) Samstarf norrænu bókavarðafélaganna  

Fulltrúar norrænu bókavarðafélaganna hittast að jafnaði tvisvar á ári. Fundað er á meðan IFLA-

þing stendur og svo er skipst á að bjóða til funda. Norrænu bókavarðafélögin funduðu á Teams 

fjórum sinnum á starfsárinu og sendu frá sér sameiginlega yfirlýsingu gegn stríðsrekstri Rússa í 

Úkraínu í mars 2022. Einnig voru aukafundir vegna kosninga í alþjóðasamtökunum IFLA þar 

sem flest Norðurlöndin eiga fulltrúa sem voru í framboði til nefndarstarfa á vegum IFLA.  

 

Alþjóðleg og norræn samskipti eru mismikil. Reynt hefur verið að halda uppi samstarfi við 

norrænu bókavarðafélögin og IFLA enda má til sanns vegar færa að þessi samskipti séu 

félaginu mikill fengur. 

 

i) IFLA  

Upplýsing er aðili að IFLA, alþjóðlegum samtökum um málefni bókasafna, aðildarnúmer IS-

0001. Stefnt er að því að formaður Upplýsingar fari á IFLA í Dublin í júlí 2022, sæki fyrirlestra og 

fundi og hitti þar meðal annars fulltrúa norrænu bókavarðafélagana. Miklar breytingar urðu á 

starfsemi IFLA árið 2022 þar sem kosningar til nýrrar stjórnar fóru fram sem og í allar nefndir 

auk þess sem aðalritara samtakanna var sagt upp störfum. Upplýsing hvetur félaga til að fylgjast 

með starfsemi IFLA á vef samtakanna, www.ifla.org  

 

Að lokum  

Formaður sendir kærar þakkir til allra þeirra sem hafa lagt hönd á plóg fyrir Upplýsingu, 

sérstaklega stjórnarmeðlimum og vefstjóra fyrir ötula vinnu í þágu félagsins. Þessi mikla vinna 

hefur gert Upplýsingu kleift að halda á lofti fána félagsins með fræðslu um fagið og talsverðri 

virkni í sínu félagsstarfi þrátt fyrir samkomutakmarkanir og þær hindranir fyrir hefðbundnu starfi 

sem það olli. Að sama skapi vill Upplýsing þakka félagsmönnum kærlega fyrir stuðning við 

starfsemina, sérstaklega þeim sem stigu fram og héldu erindi á Morgunkornum, 

Landsfundarnefnd fyrir frábærlega vel heppnaðan Landsfund, Bókasafnsdagsnefnd fyrir 

áhugaverðan Bókasafnadag þann 8. september sem og öllum þeim sem tóku virkan þátt í starfi 

nefnda og þeim viðburðum sem tengjast félaginu. Við erum stolt af að hafa komið á fót 

rafrænum félagsskírteinum og fær ritari Upplýsingar, Stefanía Gunnarsdóttir sérstakar þakkir 

fyrir utanumhald við það ferli. Upplýsing er félag allra þeirra sem starfa á bókasöfnum auk þess 

að vera fagfélag þeirra sem aflað hafa sér sérmenntunar í faginu. Án virkrar þátttöku í starfsemi 

félagsins fær það ekki starfað og það verður því fullseint þakkað fyrir áhugasama félagsmenn. 

 

  

http://www.ifla.org/

Lög félagsins 

 

I. NAFN OG MARKMIÐ1. gr. – Nafn og varnarþing 

Félagið heitir: Upplýsing – Félag bókasafns- og upplýsingafræða, á ensku Information - 

the Icelandic Library and Information Science Association. Heimili þess og varnarþing 

er í Reykjavík. 

  

2. gr. – Markmið 

Markmið félagsins eru: 

a) Að auka skilning á mikilvægi sérfræðiþekkingar bókasafns- og upplýsingafræðinga 

og annarra starfsmanna bókasafna og upplýsingamiðstöðva. 

b) Að efla skilning á mikilvægi íslenskra bókasafna og upplýsingamiðstöðva í þágu 

menningar, menntunar og vísinda. 

c) Að bæta aðstöðu til rannsókna og náms í bókasafns- og upplýsingafræði. 

d) Að efla samstarf og samheldni félagsmanna. 

e) Að gangast fyrir faglegri umræðu um bókasöfn og upplýsingamiðstöðvar. 

f) Að stuðla að og standa fyrir símenntun félagsmanna. 

g) Að auka samvinnu ólíkra safnategunda. 

h) Að koma á samvinnu við innlenda og erlenda aðila með svipuð markmið. 

i) Að vera löggjafanum og stjórnvöldum til ráðgjafar um bókasafns- og upplýsingamál. 

j) Að starfa með Stéttarfélagi bókasafns- og upplýsingafræðinga og öðrum fag- og 

stéttarfélögum eftir því sem við á. 

  

II. FÉLAGSAÐILD 

3. gr. – Félagsaðild 

Rétt til félagsaðildar eiga: 

a) Bókasafns- og upplýsingafræðingar og þeir sem starfa á almenningsbókasöfnum, 

skólasöfnum, sérfræði- og rannsóknarbókasöfnum, skjalasöfnum og hjá öðrum 

stofnunum og fyrirtækjum sem vinna að upplýsingamálum. 

b) Nemar í upplýsingafræði eða öðru námi á sviði upplýsingamiðlunar og -tækni geta 

átt aukaaðild að félaginu í allt að þrjú ár. Félagar með aukaaðild hafa málfrelsi á fundum 

en ekki atkvæðisrétt og eru ekki kjörgengir. 

c) Áhugafólk um markmið félagsins. 

d) Almenningsbókasöfn, skólasöfn, sérfræði- og rannsóknarbókasöfn, skjalasöfn svo 

og aðrar stofnanir og fyrirtæki sem vinna að upplýsingamálum. 

  

Umsóknir um félagsaðild eru afgreiddar af stjórn félagsins. 

Einstaklingar sem eiga fulla aðild að félaginu njóta allra þeirra réttinda og fríðinda, sem 

félagið býður upp á hverju sinni auk áskriftar að fagtímaritum félagsins. Fulltrúar 

stofnana og fyrirtækja hafa ekki atkvæðisrétt á fundum og njóta ekki kjörgengis en fá 

fagtímarit félagsins. 

  

III. SKIPULAG NEFNDA 

4. gr. – Skipulag. 

Stjórn félagsins eða félagsfundi er heimilt að skipa hópa og nefndir og fela þeim 

ákveðin verkefni eftir nánari fyrirmælum hverju sinni. 

Fastar nefndir félagsins eru: 

a) Útgáfunefnd 

b) Landsfundarnefnd 

c) Uppstillingarnefnd 

d) Laga- og ályktunarnefnd 

e) Höfundaréttarnefnd 

  

Stjórn félagsins skipar í ýmsar nefndir og ráð er starfa utan félagsins. 

  

IV. STJÓRN OG STJÓRNARSTÖRF 

5. gr. – Stjórnarkjör 

Stjórnarkjör fer fram á aðalfundi. Stjórn félagsins skal skipuð fimm einstaklingum: 

Formanni, varaformanni, ritara, gjaldkera og meðstjórnanda. Auk þess skulu kosnir tveir 

varamenn. 

Stjórnarkjöri skal hagað þannig: 

a) Formann og varaformann skal kjósa til tveggja ára. Þeir eru kosnir sérstaklega sitt 

árið hvor. 

b) Aðra stjórnarmenn skal kjósa til tveggja ára þannig að tveir eru kosnir annað árið og 

einn hitt árið. Varamenn eru kosnir til tveggja ára. Seta í stjórn skerðir ekki kjörgengi til 

formanns. 

Formaður, gjaldkeri, ritari og einn varamaður skulu kjörnir á sléttum árum og 

varaformaður, meðstjórnandi og annar varamaður á oddatölu árum. 

Ef stjórnarmaður lætur af stjórnarsetu áður en kjörtímabili hans lýkur og varamaður 

tekur sæti í hans stað, skal kjörtímabil hins síðarnefnda sem stjórnarmanns aðeins ná 

yfir þann tíma sem eftir er af stjórnarsetu þess sem hættir. Láti stjórnarmaður af störfum 

á aðalfundi áður en kjörtímabili hans lýkur skal annar kosinn í hans stað til jafnlangs 

tíma og eftir er af kjörtímabili þess fyrrnefnda. 

Uppstillingarnefnd skal starfa í félaginu og skal hún gæta þess fyrir hvern aðalfund að 

ekki skorti framboð til stjórnarsetu. 

Við stjórnarkjör skal leitast við að fulltrúar ólíkra safnategunda og faghópa eigi sæti í 

stjórn félagsins, sem og í nefndum og vinnuhópum. 

 

6. gr. – Stjórnarfundir 

Stjórnin skiptir með sér verkum á fyrsta stjórnarfundi eftir aðalfund. Stjórnarfund skal að 

jafnaði halda einu sinni í mánuði á tímabilinu september – apríl, en oftar ef þörf krefur. 

Svo og ef að minnsta kosti þrír stjórnarmenn æskja þess. 

Formaður boðar til stjórnarfunda og eru þeir lögmætir sé meirihluti stjórnar mættur. 

Einfaldur meirihluti ræður úrslitum mála á stjórnarfundum. Séu jafnmörg atkvæði með 

og á móti ræður atkvæði formanns úrslitum. 

 

7. gr. – Verksvið stjórnar 

Stjórnin fer með málefni félagsins milli aðalfunda. Stjórnin annast rekstur félagsins og 

hagar störfum sínum í samræmi við lög og samþykktir þess. 

Verkefni stjórnar er m.a. að: 

a) Bera ábyrgð á rekstri félagsins og þjónustu þess við félagsmenn. 

b) Koma fram fyrir hönd félagsins bæði á innlendum og erlendum vettvangi og afgreiða 

þau erindi sem því berast. 

c) Bera ábyrgð á útgáfumálum félagsins. 

d) Halda almenna félagsfundi. 

e) Halda við lista yfir stjórnir, nefndir og félög sem félagið á aðild að og sjá til þess að 

staðið sé við skuldbindingar. 

  

V. AÐALFUNDUR 

8. gr. – Aðalfundur 

Aðalfund skal halda á tímabilinu apríl eða maí ár hvert. Til hans skal boðað með minnst 

tíu (10) daga fyrirvara. Fundarboðinu fylgi dagskrá fundarins, ásamt tillögum um 

lagabreytingar, ef einhverjar eru. 

Dagskrá aðalfundar: 

a) Skýrsla stjórnar. 

b) Skýrslur hópa og nefnda. 

c) Reikningar félagsins. 

d) Ákvörðun launa og þóknunar til stjórnarmanna. 

e) Fjárhags- og framkvæmdaáætlun næsta starfsárs. 

f) Árgjald. 

g) Lagabreytingar. 

h) Kosning stjórnar og varamanna, sbr. 5 gr. 

i) Kosning skoðunarmanna reikninga. 

j) Kosning í fastanefndir til tveggja ára í senn. 

k) Önnur mál. 

Aðalfundur telst lögmætur og ályktunarhæfur sé löglega til hans boðað. Stjórn félagsins 

er heimilt að boða til aukaaðalfundar ef þörf krefur. Skal hann boðaður á sama hátt og 

aðalfundur. 

Atkvæðisrétt á aðalfundi hafa einungis skuldlausir félagar. 

VI. FJÁRMÁL 

9. gr. – Fjármál 

Reikningsár félagsins er almanaksárið. Reikningar skulu lagðir fram á aðalfundi, 

yfirfarnir af kjörnum skoðunarmönnum. 

 

10. gr. – Félagsgjöld 

Aðalfundur ákveður árgjald hverju sinni að fenginni tillögu stjórnar. Nemar með 

aukaaðild greiða hálft árgjald einstaklings en stofnanir tvöfalt árgjald. 

Eftirlaunafélagar og lífeyrisþegar geta óskað eftir að greiða hálft árgjald. Heiðursfélagar 

eru undanþegnir árgjaldi en njóta allra réttinda á við fullgilda félaga. 

Einungis skuldlausir félagar njóta fullra réttinda og fríðinda félagsins. Hafi félagi ekki 

greitt félagsgjöld tvö ár í röð skal nafn hans fellt út af félagaskrá 

Greiðsluseðlar vegna félagsgjalda skulu sendir út í janúar með eindaga 15. mars. 

  

VII. FÉLAGSFUNDIR 

11. gr. – Félagsfundir 

Til almennra félagsfunda skal stjórn félagsins boða skriflega. Til fundar er skylt að boða 

ef að minnsta kosti 20 fullgildir félagsmenn óska þess skriflega og tilgreina fundarefni. 

Skal þá fundurinn haldinn innan tveggja vikna. 

  

VIII. LANDSFUNDUR 

12. gr. – Landsfundur 

Landsfund skal halda að hausti annað hvert ár. Landsfundur skal að jafnaði vera 

tveggja daga ráðstefna þar sem fjallað um bókasafna- og upplýsingamál. Stjórn 

félagsins skipar landsfundarnefnd og setur henni starfsreglur. Starfstími nefndarinnar er 

á milli landsfunda. 

  

IX. LAGABREYTINGAR OG FÉLAGSSLIT 

13. gr. – Lagabreytingar 

Lögum þessum er aðeins hægt að breyta á löglega boðuðum aðalfundi eða 

aukaaðalfundi. Tillögur um lagabreytingar verða að hafa borist stjórn félagsins fyrir 1. 

mars. Komi fram lagabreytingatillaga skal lagabreytinga- og ályktunarnefnd taka 

efnislega afstöðu til tillögunar og kynna hana á aðalfundi ásamt greinargerð frá þeim er 

leggur hana fram. Atkvæðisrétt hafa allir þeir félagsmenn sem greitt hafa árgjald það ár. 

Tillagan telst samþykkt hljóti hún stuðning 2/3 þeirra sem afstöðu taka. 

  

14. gr. – Félagsslit 

Komi fram tillaga um félagsslit skal hún rædd á sérstökum félagsfundi sem boðað er til í 

því skyni. Tillagan skal kynnt í fundarboði eigi síðar en 10 dögum fyrir félagsfundinn. 

Áður en tvær vikur eru liðnar frá þeim fundi skal kosið skriflega um félagsslit. 

Atkvæðisrétt hafa allir þeir félagsmenn sem greitt hafa árgjald það ár. Tillagan telst 

samþykkt hljóti hún stuðning 2/3 þeirra sem afstöðu taka. 

Við félagsslit skulu eignir félagsins renna til starfandi félagasamtaka sem vinna að 

málum á sviði bókasafns- og upplýsingafræða samkvæmt nánari ákvörðun fráfarandi 

stjórnar. Sé slíkt félag ekki til skal eignunum varið til styrktar kennslu í upplýsingafræði 

  

Samþykkt á stofnfundi Upplýsingar 26. nóvember 1999 

Breytingar 15.05.2001, 09.05.2005, 16.05.2006, 06.05.2008 ,11.05.2016 og 

04.05.2018. 

Heiðursfélagar 

 

Heiðursfélagar Upplýsingar og fyrri bókavarðafélaga  

1969 Guðmundur Gíslason Hagalín  

1974 Björn Sigfússon  

1978 Haraldur Sigurðsson  

1980 Herborg Gestsdóttir  

1985 Ólafur F. Hjartar  

1985 Bjarni Vilhjálmsson  

1985 Anna Guðmundsdóttir  

1985 Anna Sigurðardóttir  

1992 Hilmar Jónsson  

1995 Finnbogi Guðmundsson  

1996 Guðrún Gísladóttir  

1996 Gunnar Markússon  

1997 Kristín H. Pétursdóttir  

1998 Þórdís Þorvaldsdóttir  

2004 Einar Sigurðsson  

2004 Else Mia Einarsdóttir  

2004 Erla Jónsdóttir  

2004 Haraldur Guðnason  

2004 Hulda Sigfúsdóttir  

2004 Lárus Zophoníasson  

2004 Ólafur Pálmason  

2004 Óli J. Blöndal  

2007 Sigrún Klara Hannesdóttir  

2007 Svanlaug Baldursdóttir  

2012 Anna Torfadóttir  

2012 Arndís S. Árnadóttir  

2014 Hulda Björk Þorkelsdóttir  

2016 Þórdís T. Þórarinsdóttir  

2017 Marta Richter 

2020 Jóhanna Gunnlaugsdóttir 


